
Um rannsóknina 
Foreldrakönnunin mælir 41 þátt í sex flokkum. Spurningar eru 70 talsins hægt er að taka könnunina 

á íslensku, pólsku og ensku. Um 10 mínútur tekur að svara könnunnni ef einungis annað foreldrið er 

skráð með tölvupóstfang hjá skólanum en um 5 mínútur ef báðir foreldrar eru skráðir með netfang. 

Könnunin er framkvæmd í febrúar ár hvert og er fyrir foreldra nemenda á öllum aldursstigum 

grunnskólans. Dregið er 120 forelda líkindaúrtak úr lista sem skólinn sendir inn í kerfið í janúar. Í 

þeim tilfellum þar sem tvö netföng eru skráð á vegna foreldra barns er spurningalistanum skipt í 

tvennt og helmingur listans sendur á hvort netfang. Öðru hvoru foreldrinu eða báðum í sameiningu 

er í þó frjálst að svara báðum hlutunum. Niðurstöður á yngst stigi er birtar með samanburði við 

landsmeðaltal í byrjun mars svo lengi sem 80% svarhlutfalli hefur verið náð.  

 

Niðurstöður einstakra matsþátta eru í sumum tilfellum settar fram á stöðluðum kvarða sem kallast 

staðalníur. Staðalníur eru með meðaltalið 5 og staðalfrávik 2. Sem viðmiðunarregla er munur uppá 

0,5 stig á staðalníukvarða ekki mikill munur, munur uppá 1,0 stig telst töluverður munur og munur 

uppá 1,5 stig og meira telst mikill munur. Túlkun á mikilvægi munarins fer eftir efni og dreifingu 

hvers matsþáttar fyrir sig. Viðmið staðlaða kvarðans voru fastsett við fyrstu fyrirlögn árið 2010 – 

2013 og því merkir talan 5 á staðlaða kvarðanum dæmigerð viðhofr foreldra í grunnskólum 

skólaárið 2012 – 2013. Í öðrum tilfellum eru niðurstöður settar fram sem hlutfall svara við 

ákveðnum svarmöguleikum. Í þeim tilfellum er enginn almenn viðmiðunarregla um túlkun.  

Öryggismörk í marktektarprófum voru 90%. Lágmarksvarhlutfall í hverjum skóla var 80%. Þegar 

svarhlutfall er lægra en 70% eru niðurstöður birtar með fyrirvara um að þær endurspegla mögulega 

ekki almennt viðhorf foreldra í skólanum. Niðurstöður skóla með minna en 60% svarhlutfall eru 

ekki birtar.  

 

Könnun hófst 1. febrúar 2020 og lauk 1. mars 2020. Fjöldi þátttakenda voru 68 og þar af voru 

svarendur 62 eða svarhlutfall í heild 91,2%. 

1. Nám og kennsla 
Í þessum matsþætti er spurt um ánægju foreldra með stjórnun, þyngd námsefnis, aga, nám og 

kennslu.  

 

Heildarniðurstöður skólans miðað við landið allt má sjá í töflunni hér að neðan.  

 

 
 

1.1 Ánægja foreldra með nám og kennslu í skólanum 

Samkvæmt niðurstöðum könnuninar eru lang flestir foreldrar mjög sammála eða frekar sammála 

þeim spurningum sem mynda matsþáttinn þó kemur fram að 10,2% svarenda eru frekar ósammála 

eða ósammála því að skólinn veiti reglulega gagnlegar upplýsingar um námsárangur nemenda. 

Marktækur munur milli landsins og skólans er mjög mikill, þar sem Barnaskólinn er að fá almennt 

jákvæðari svörun miðað við landið.  

1.2 Ánægja foreldra með stjórnun skólans  

Samkvæmt niðurstöðum eru allir svarendur sammála um að skólanum sé mjög eða frekar vel 

stjórnað eða 100%, meðaltal fyrir landið er 92,5%. 

 

 
 

1.3 Hæfileg þyngd námsefnis í skólanum að mati foreldra 

Samkæmt niðurstöðum þá telja 94,9% svarenda að þyngd námsefnis sé hæfileg og 5,1% telur það 

vera of létt. Enginn svarenda telur að þyngd á námsefni sé of þungt. Því mætti ætla að svarendur 

telji að almennt séð sé þyngd námsefnis hæfileg.   

1.4 Hæfilegur agi í skólanum að mati foreldra 

Samkvæmt niðurstöðum telja 98,4% svarenda aginn í skólanum vera hæfilegur en 1,6% telja hann 

of lítinn. Ef skoðaðar eru niðurstöður fyrir landið allt má sjá að aðeins 72,6% svarenda á landsvísu 

telja aga í skólum vera hæfilegan og því er umtalsverðan mun að ræða eða 25,8%.  

2. Velferð nemenda  
Í þessum þætti er spurt út í ánægju með samskipti, líðan nemnda, einelti og hve vel skólinn mætir 

þörfum nemenda.  

 

Heildarniðurstöður skólans miðað við landið allt má sjá í töflunni hér að neðan.  

2.1 Ánægja foreldra með samskipti starfsfólks við nemendur 

Samkvæmt niðurstöðum eru allir svarendur mjög eða frekar ánægðir með samskipti 

umsjónakennara, annarra kennara sem og annað starfsfólk skólans. Marktækur munur er því 

töluverður ef miðað er við landið allt.  

 

 

   2.2.  Ánægja foreldra með hve vel skólinn mætir þörfum nemenda 

Samkvæmt niðurstöðum eru allir svarendur mjög eða frekar ánægðir með hvernig skólinn kemur til 

móts við þarfir barns. Ánægja mælist því 100% í barnaskólanum og er það 11,3% hærri en ef horft 

er á meðaltal yfir landið.  

2.3 Líðan nemenda í skólanum að mati foreldra almennt 

Samkvæmt niðurstöðum eru 98,4% svarenda sem telja að barni sínu líði mjög eða frekar vel. Ef 

skoðaðar eru niðurstöður fyrir landið má sjá að þar eru 91,5% svarenda sem telja hið sama og því er 

munurinn 6,9%.  

 

 
 

2.4 Líðan nemenda í kennslustundum að mati foreldra almennt 

Samkvæmt niðurstöðum eru 98,4% svarenda sem telja að barni sínu líði mjög eða frekar vel. Ef 

skoðaðar eru niðurstöður fyrir landið má sjá að þar eru 90,6% svarenda sem telja hið sama og því er 

munurinn 7,8%.  

2.5 Líðan nemenda í frímínútum að mati foreldra almennt 

Samkvæmt niðurstöðum eru 96,7% svarenda sem telja að barni sínu líði mjög eða frekar vel í 

frímínútum/útiveru. Ef skoðaðar eru niðurstöður fyrir landið má sjá að þar eru 90,3% svarenda sem 

telja hið sama og því er munurinn 6,4%.  

 

 
 

2.6 Umfang eineltis í skólanum að mati foreldra 

Samkvæmt niðurstöðum þá eru 3,3% svarenda telja að barn þeirra hafi orðið fyrir einelti á þessu 

skólaári. Ef niðurstöður fyrir landið eru skoðaðar má sjá að 8,9% svarenda telja að barn sitt hafi 

orðið fyrir ofbeldi á skólaárinu. Ef skoðað er umfang eineltis þá má sjá að eineltið sem mælist er 

einungis hjá drengjum.  

2.7 Ánægja foreldra með úrvinnslu skólans á eineltismálum 

Færri en fimm þátttakendur í einum eða fleiri hópum sáu þessa spurning. Svör eru því falin til að 

viðhalda nafnleynd.  

 

2.8 Ánægja foreldra með hraða á úrvinnslu skólans á 
eineltisáætlun skólans 

Færri en fimm þátttakendur í einum eða fleiri hópum sáu þessa spurning. Svör eru því falin til að 

viðhalda nafnleynd.  

 

2.9 Ánægja foreldra með eineltisáætlun skólans 

Spurt var hvort að svarendur telja að unnið sé vel eða illa eftir eineltisáætlun skólans. 97,4% 

svaranda telja að unnið sé mjög eða frekar vel eftir eineltisáætlun skólans. Þegar landið allt er 

skoðað má sjá að á landsvísu eru 82,3% að meðaltali ánægð með eineltisáætlun skólans eða 15,1% 

lægri en hjá Barnaskólanum.  

 

 
 

2.10 Meðaltímabil eineltis 

Færri en fimm þátttakendur í einum eða fleiri hópum sáu þessa spurning. Svör eru því falin til að 

viðhalda nafnleynd.  

2.11 Staðir innan skólans sem einelti á sér stað 

Niðurstöður svara gefa til kynna að það einelti sem mælist fari fram að öllu leyti í íþróttatímum og 

búningsklefum. 

  



 

 

14 

 

3. Aðstaða og þjónusta 
Í þessum matsþætti eru foreldrar beðnir að taka afstöðu til og fjalla um aðstöðu í skólanum, um 

frímínútur, matartíma, tómstundaiðkun, frístundar, tölvur, kennslustofur, list- og verkgreinar, 

íþróttir og ástand húsnæðis.  

 

Heildarniðurstöður skólans miðað við landið allt má sjá í töflunni hér að neðan.  

3.1 Ánægja foreldra með aðstöðu í skólanum 

Samkvæmt niðurstöðum eru foreldrar almennt frekar eða mjög ánægðir með aðstöð í skólanum. 

Skólinn mælist skólin með örlítið minni ánægju en á landsvísu, hér skal tekið fram að óánægjan 

byrtist mest hvað varðar aðstöðu til íþróttakennslu sem og aðstöðu fyrir list- og verkgreinar.  

 
 

 

3.2 Ánægja foreldra með tómstundaþjónustu 

Í þessum þætti er spurt um líðan, húsnæði, samskipti, verð og eftirlit með starfinu. Svarendur eru 

allir sammála um að barni þeirra sé mjög eða frekar ánægt í frístundastarfi og eru mjög eða frekar 

ánægtð með dagleg viðfangsefni barnanna. Flestir eru einnig mjög eða frekar ánægðir með aðstöðu 

og verð. 13,5% eru þó frekar óánægðir með verð og 7,3% óánægð með aðstöðu.  Heildarupplifun 

foreldra með tómstundaþjónustu er góð og er töluverður munur á Barnaskólanum og landinu í 

heild.  

3.3 Hlutfall nemenda í tómstundaþjónustu/frístundaheimili 

Niðurstöður sýna að 96,5% nemenda við skólann nýta að einhverju leyti þá frístundaþjónustu sem 

skólinn býður upp á.  

 

 
 

3.4 Ástæður fyrir því að nemendur nýta ekki 
tómstundaþjónustu 

Tvö svör komu fram í þessum þætti bæði á þá leið ekki var þörf fyrir þjónustuna.  

3.5 Ánægja foreldra með máltíðir í mötuneyti 

Samkvæmt niðurstöðum eru 98,3% foreldra mjög eða frekar ánægðir með máltíðir sem bornar eru 

fram í skólanum. Marktækur munur mælist á milli Barnaskólans og landsins í heild og er sá munur 

22,0%. Því mætti ætla að foreldrar í Barnaskólanum séu almennt ánægðari með matinn í skólanum 

heldur en foreldrar á landsvísu.  

 

 
 

3.6 Notkun á mötuneyti 

Öll börn í Barnaskóla Hjallastefnunar við Hjallabraut nýta sér mötuneyti skólans.  

4. Foreldrasamstarf 
Í þessum þætti voru lagðar fyrir spurningar um frumkvæði kennara í foreldrasamstarfi, áhrif 

foreldra varðandi ákvarðanir, foreldraviðtöl, þátttaka í námsáætlunum, heimasíðu skólans og hvort 

foreldrar séu upplýstir um stefnu og námskrá skólans.  

 

Heildarniðurstöður skólans miðað við landið allt má sjá í töflunni hér að neðan.  

4.1 Frumkvæði kennara að foreldrasamstarfi 

Hér er verið að kanna hversu mikið kennari hefur samband við foreldra til að fylgjast með 

heimanámi, ræða um skóladaginn eða óska eftir að foreldri mæti á viðburð í skólanum. 

Niðurstöður benda til þess að lítill sem enginn munur sé á milli Barnaskólans og annarra skóla á 

landsvísu. Ef rýnt er í einstaka spurningar má sjá að um 50% svarenda heyri í kennara að minnsta 

kosti vikulega og 50,9% svarenda eru beðnir að mæta á viðburð í skólanum nokkrum sinnum yfir 

árið. Þegar spurt er hvort að kennari barns óski eftir að ræða við foreldra um skóladaginn svara 

77,2% aldrei eða næstum aldrei.  

 

 
 

4.2 Áhrif foreldra á ákvaranir varðandi nemendur 

84,6% svarenda segjast hafa mjög eða frekar mikil áhrif þegar teknar eru ákvarðanir í skóla 

varðandi þeirra barn. Ef niðurstöður eru skoðaðar miðað við landið í heild má sjá að mikill munur er 

sjáanlegur þar sem ef litið er á meðaltal fyrir landið svara 62% svaranda að þeir hafi mjög eða frekar 

mikil áhrif.  

4.3 Leitað eftir tillögum frá foreldrum og ábendingar teknar til 
greina 

Hér er spurt hvort að kennarar leiti eftir tillögum og hugmyndum frá foreldrum er varðar 

ákvarðanir fyrir börn þeirra og hvort að þær ábendingar séu teknar til greina. Niðurstöður sýna að 

88,4% svaranda segist vera mjög eða frekar sammála því að kennarar leitist við að fá ábendingar og 

taki þær til greina. Ef skoðað er landið í heild má sjá að þar eru 69,6% svarenda sem segjast vera 

mjög eða frekar sammála.  

 

 
 

4.4 Þættir í skólastarfinu sem foreldrar hafa áhrif á  

Í þessum þætti voru svarendur beðnir um að merkja við alla þá þætti sem þeir hafa áhrif á. 

Heildarniðurstöður benda til þess að foreldrar í Barnaskólanum hafi viðlíka áhrif og aðrir foreldrar á 

landinu. Marktækur munur mælist þó á einum þætti, Námshraða, þar sem 27,9% svarenda telja sig 

hafa áhrif á en á landsvísu eru 17,6 sem telja sig hafa áhrif á námshraða.  

Í opnum svörum kemur ekki fram hvað annað foreldrar hafa áhrif á. Svörin voru öll á þá leið að 

svarendur töldu sig ekki þurfa að hafa áhrif.  

4.5 Þættir í skólastarfinu sem foreldrar vilja hafa meiri áhrif á 

Í þessum þætti voru svarendur beðnir um að merkja við alla þá þætti sem þeir vildu hafa áhrif á. 

Heildarniðurstöður benda til þess að foreldrar í Barnaskólanum vilji hafa viðlíka áhrif og aðrir 

foreldrar á landinu. Marktækur munur mælist þó á tveimur þáttum, Agamál og foreldrasamskipti. Í 

þeim þáttum eru mun færri sem vilja hafa áhfrif á þessa þætti í Barnaskólanum samanborið við 

aðra svarendur á landinu.  

Í opnum svörum kemur ekki fram hvað annað foreldrar vilja hafa áhrif á. Svörin voru öll á þá leið að 

svarendur töldu sig ekki þurfa að hafa meiri áhrif.  

 

4.6 Ánægja með síðasta foreldraviðtal  

98,3% svarenda segjast vera mjög eða frekar ánægð með síðasta foreldraviðtal sem þeir fóru í. 

Landsmeðaltal er 95%.  

4.7 Málefni sem rædd voru í síðasta foreldraviðtali 

Óskað var eftir að svarendur merktu við allt sem rætt var í foreldraviðtali/samtali. Niðurstöður 

sýna að svarendur hjá Barnaskólanum eru að merkja að mestum hluta við sömu atriði og aðrir 

svarendur á landsvísu. 

Í opnum svörum kom fram að einnig var rætt um greiningar og annað sem geta haft áhrif á vellíðan 

barns heima og í skóla.  

4.8 Þátttaka foreldra í gerð námsáætlunar með nemandanum 
að mati foreldara 

34,7% svarenda segjast hafa á einhverjum tímapunkti hafa tekið þátt í gerð námsáæltunar fyrir 

barn sitt. Ef niðurstöður eru bornar saman við landið allt á sjá að mun fleiri eða 59,7% svarenda að 

meðaltali hafa tekið þátt í gerð námsáætlunar fyrir sín börn.  

 

 
 

4.9 Mikilvægi þess að gera námsáætlun með nemandanum að 
mati foreldra 

86,5% svarenda telja mjög eða frekar mikilvægt að gera námsáætlun með nemanda. Ef skoðaðar 

eru niðurstöður á landsvísu má sjá að ekki er marktækur munur á Barnaskólanum og meðaltali fyrir 

landið allt.  

4.10 Ánægja foreldra með heimasíðu skólans 

79,7% svarenda telja að upplýsingar á heimasíðu skólans séu mjög eða frekar gagnlegar. Ef 

skoðaðar eru niðurstöður á landinu öllu í samanburði við Barnaskólann er ekki að sjá marktækan 

mun á hvort að svarendur telji upplýsingar á heimasíðu skólanna gagnlegar.  

 

 
 

4.11 Foreldrar upplýstir um stefnu skólans og námskrá 

93,2% svarenda telja sig vera töluvert eða vel upplýsta um stefnu skólans og námskrá. Ef 

niðurstöður eru skoðaðar á landsvísu má sjá marktækan mun. 75,6% svarenda að meðaltali telja sig 

vera töluvet eða vel upplýsta um stefnu og námskrá sinna skóla.  

5. Heimastuðningur 
Í þessum þætti er óskað eftir svörum er varða virkni foreldra í námi barna sinna, vilja nemenda til 

að leita eftir þátttöku foreldra, tíma sem foreldrar verja í aðstoð við heimanám, væntingar foreldra 

um háskólanám og vætingar foreldra um iðnnám.  

 

Heildarniðurstöður skólans miðað við landið allt má sjá í töflunni hér að neðan.  

 

 
 

5.1 Virkni foreldra í námi barna sinna 

Hér er óskað eftir svörum um hversu oft svarendur hjálpa barni sínu við heimanám. Yfir 80% 

svarenda segjast hjálpa barni sínu daglega við heimanám ásamt þvi að ræða við barn sitt um 

hvernig það stendur í námi sínu. Ef skoðaðar eru niðurstöður á landsvísu má sjá lítin marktækan 

mun á Barnaskólanum og svörum frá landinu öllu.  

5.2 Vilji nemenda til að leita eftir þátttöku foreldra í náminu 

Samkvæmt niðurstöðum óska nemendur jafnmikið eftir þátttöku foreldra sinna og aðrir nemendur 

á landsvísu.  

5.3 Tími sem foreldrar aðstoða við heimanám 

Samkvæmt niðurstöðum verja 55,2% svarenda 16-60 mínútum í að aðstoða barn sitt við heimanám 

á meðan 44,8% verja 15 mínútum eða minn í að aðstoða barn sitt við heimanám. Ef allt landið er 

skoðað má sjá að 60,2% svarenda á landsvísu ver 16-60 mínútum í að aðstoða barn sitt við 

heimanám og því örlítill munur en ekki nægilegur til að vera marktækur.  

5.4 Væntingar foreldra um háskólanám 

Svarendur eru spurðir hvaða námsgráðu þeir eiga von á að barn þeirra ljúki. Sýnt er hlutfall foreldra 

sem eiga von á að barn sitt ljúki háskólanámi. Niðurstöður sýna að 90,5% svarenda vænta þess að 

börn þeirra ljúki háskólanámi. Ef skoðaðar eru heildarniðurstöður má sjá að 72,5% svarenda á 

landinu öllu telja að barn sitt ljúki háskólanámi, verulegur munur er á milli svarana á landsvísu 

borið saman við svaranir í Barnaskólanum.  

 

 
 

5.5 Væntingar foreldra um iðnnám 

Svarendur eru spurðir hvaða námsgráðu þeir eiga von á að barn þeirra ljúki. Sýnt er hlutfall foreldra 

sem eiga von á að barn sitt ljúki iðnnámi. Niðurstöður sýna að 4,8% svarenda vænta þess að börn 

þeirra ljúki iðnnámi. Ef skoðaðar eru heildarniðurstöður má sjá að 15,1% svarenda á landinu öllu 

telja að barn sitt ljúki iðnnámi. 

6. Opin svör 
Hér gafst svarendum kostur á að lýsa hvað þeim fanst gott við skólann, hvað megi betur fara og 

koma á framfæri ábendingum varðandi heimasíðu.  

Hér á eftir verður talið upp helstu atriði sem fram komu í opnum svörum.  

 

6.1 Lýstu því hvað þér þykir gott við skólann 

Helstu atriði sem fram komu voru : 

 

- Aginn 

- Persónlegur skóli  

- Börn fá að vera þau sjáf 

- Samskipti, bæði á milli barna og milli barna og fullorðinna 

- Kennsluaðferðir fjölbreyttar og námsefni aðlagað að þörfum hvers og eins 

- Starfsfólk er jákvætt, brosandi og almennt með verulega gott viðmót 

- Maturinn virkilega góður og mikill munur að eldað sé á staðnum  

 

6.2 Lýstu því hvað þér þykir að megi betur fara í skólanum  

Helstu atriði sem fram komu voru : 

 

- Vantar meiri kennslu í upplýsingartækni 

- Auka framboð á matarkosti í frístundastarfi 

- Tíðari upplýsingar um stöðu barns 

- Meiri verkgreinakennsla 

- Skóla vantar andlitslyftingu 

- Þyngja nám þegar barn er búið að ná markmiðum 

 

6.3 Ábendingar varðandi heimasíðu  

Helstu atriði sem fram komu voru : 

 

- Vantara ð setja upplýsingar um frídaga og viðburði á forsíðu (eða tengla inn á upplýsingar) 

- Uppfæra heimasíðu oftar (verð og slíkt) 

Samantekt 
Ef niðurstöður eru skoðaðar heilt yfir eru foreldrar almennt ánægðir með þá þætti sem liggja til 

grundvallar í þessari foreldrakönnun. Að öllu jöfnu er Barnaskóli Hjallastefnunar við Hjallabraut að 

koma mjög vel út í samanburði við landið allt.  

Búið er að fara yfir ábendingar sem komu fram og unnið er að úrbótum á þeim.  

 

 

 

 

 

 

 

 

 

 

 

 

 

 


